
  
  

66वें नेशनल स्कूल गेम्स में चूरू की रितु कुमारी ने जीता शॉट पुट में ब्रोंज मेडल

चर्चा में क्यों?
8 जून, 2023 को राजस्थान के चूरू ज़िले की रितु कुमारी ने मध्य प्रदेश की राजधानी भोपाल में आयोजित हो रहे 66वें नेशनल स्कूल गेम्स में शॉट पुट स्पर्धा में
काँस्य पदक जीता है।

प्रमुख बिंदु  
रितु कुमारी ने शॉट पुट स्पर्धा में 13.28 मीटर गोला फेंककर 19 राज्यों और केंद्रशासित प्रदेशों के 117 खिलाड़ियों के बीच प्रदेश को ब्रोंज मैडल
दिलाया।
इसके अलावा अलग-अलग भार वर्गों में जोधपुर एवं उदयपुर ज़िलों के पाँच मुक्केबाजों ने सेमीफाईनल में प्रवेश कर प्रदेश के खाते में और पदकों की
उम्मीद जगाई है।
विदित है कि राज्य के खिलाड़ियों ने अब तक इन खेलों में दो गोल्ड, दो सिल्वर और एक काँस्य पदक जीते हैं।
उल्लेखनीय है कि 66वें नेशनल स्कूली गेम्स में भोपाल, ग्वालियर और नई दिल्ली में आयोजित हो रही विविध खेल स्पर्धाओं में राजस्थान के स्कूल
शिक्षा विभाग के बैनर तले प्रदेश के खिलाड़ी व्यक्तिगत और टीम स्पर्धाओं में शिरकत कर रहे हैं।
भोपाल में ही चल रहे बॉक्सिंग मुकाबलों में छात्राओं के 45-48 किलोग्राम भार वर्ग में जयपुर की यामिनी कंवर (राजा रामदेवी पोद्दार राजकीय उच्च
माध्यमिक विद्यालय, गांधी नगर, जयपुर), छात्रों के 52-56 किलोग्राम भार वर्ग में उदयपुर के आमिल अली (राजकीय फतेह उच्च माध्यमिक
विद्यालय, उदयपुर), 60-64 किलोग्राम भार वर्ग में जोधपुर के संकल्प लवानिया (श्री केके मॉडर्न उच्च माध्यमिक विद्यालय, जोधपुर), 64-69
किलोग्राम वर्ग में जोधपुर के रितिक सिवाच (वंदना पब्लिक अकादमी, प्रताप नगर, जोधपुर) तथा 69-75 किलोग्राम वर्ग में जोधपुर के ही अमन
घिटेला (न्यू सेंट्रल अकादमी, जोधपुर) ने सेमीफाईनल में प्रवेश कर प्रदेश के लिये पदकों की संभावनाएँ जगाई हैं।

